
პროექტის დასახელება: საქართველოში აუტიზმის სპექტრის მქონე პირებისთვის სერვისების  გაფართოება და გაუმჯობესება 
პროექტის ხანგრძლივობა: ივნისი 2019 - ივნისი 2021
პროექტის დონორი: ჩეხეთის რესპუბლიკის განვითარების სააგენტო
პროექტის პარტნიორი: საქართველოს დევნილთა, შრომის, ჯანმრთელობის და სოციალური დაცვის სამინისტრო
პროექტის  მიზანი: აუტიზმის სპექტრის მქონე პირებისთვის განკუთვნილი დიაგნოსტიკური, თერაპიული და სოციალური სერვისების ხარისხის გაუმჯობესება და ქართველი სპეციალისტების პროფესიული ზრდის ხელშეწყობა 

პროექტის მოსალოდნელი შედეგები:
1.1. აუტიზმის სპექტრის მქონე პირთა მომსახურების ეროვნული სტანდარტი შეიქმნება და გავრცელდება საქართველოს რეგიონებში; 
პროგრესი:
მომსახურების სტანდარტი შეიქმნა 2019 წელს აუტიზმის სპეციალისტების (პროფესიული ასოციაციების და კოალიციები) და აუტიზმის სპექტრის მქონე ბავშვების მშობლების მიერ. იგი დასამტკიცებლად გაეგზავნა საქართველოს დევნილთა, შრომის, ჯანმრთელობის და სოციალური დაცვის სამინისტროს 2020 წლის იანვარში. სამინისტრომ განსახილველად გაუგზავნა ადრეული ასაკის ბავშვთა განვითარების კოალიციას, თბილისის მერიას და სამინისტროს ჯანდაცვის დეპარტამენტს. სტანდარტი განიხილა ყველა ინსტანციამ. კოალიციამ და მერიამ დააბრუნეს უკუკავშირი. ამჟამად სტანდარტი შეჩერებულია ჯანდაცვის დეპარტამენტში, რომელსაც COVID-19 პირობებში სხვა რეალობა და პრიორიტეტები აქვს. ველოდებით პასუხს, რათა საბჭოზე მოხდეს მისი დამტკიცება.    
მას შემდეგ რაც დამტკიცდება სტანდარტი, მოხდება მისი გაცნობა რეგიონებში მუნიციპალური ხელმძღვანელობებისთვის. ეს საქმიანობა მოთხოვნილი იყო ჯანდაცვის სამინისტროს მიერ. 

1.2. აუტიზმის სპექტრის მქონე პირთა მომსახურების დაფინანსების ახალი მოდელი დაინერგება საქართველოს სულ მცირე 2 მუნიციპალიტეტში. 
პროგრესი:
მუნიციპალური შეხვედრები, რაც გულისხმობს ადგილობრივი მუნიციპალიტეტებისათვის აუტიზმის სარეაბილიტაციო სერვისის და დიაგნოსტიკის განფასების მზა მოდელის შეთავაზებას, ჩატარდა სამცხე-ჯავახეთის, გურიის და ქვემო ქართლის რეგიონებში 2019 წელს. ოზურგეთის მუნიციპალიტეტმა ჩეხეთის კარიტასის ადვოკატირების შედეგად დაიწყო აუტიზმის სპექტრის მქონე ბავშვების დაფინანსება. რუსთავის მერიამ მიიღო გადაწყვეტილება პროგრამაში ცვლილებების და გაუმჯობესების შესახებ. 2020 წელს იგეგმება შეხვედრები ამავე საკითხზე იმერეთის, კახეთის, აჭარის და სამეგრელოს მუნიციპალიტეტებთან რეგიონებში სახელმწიფო რწმუნებულის ოფისების მეშვეობით.   
1.3. 
1.3.1. სულ მცირე 150 ოჯახის ექიმი და სპეციალისტი დაეუფლება ცოდნას აუტიზმის იდენტიფიკაციაში აუტიზმის სახელმწიფო პროტოკოლის მეშვეობით
პროგრესი:
უკვე 123 ოჯახის ექიმს და აუტიზმის სერვისის მიმწოდებელს (გურია, სამცხე-ჯავახეთი, ქვემო ქართლი) ჩაუტარდა ტრენინგი აუტიზმის სახელმწიფო პროტოკოლის გამოყენებაში 2019 წელს. წინა პროექტის ფარგლებში 235 ოჯახის ექიმი მომზადდა პროტოკოლის მიხედვით. 2020 წელს იგეგმება ონლაინ ტრენინგების ჩატარება სოფლის ექიმებისთვის აუტიზმის პროტოკოლის მიხედით.
გარდა ამისა კარიტასმა ჩაატარა 3 ტრენინგი 47 სპეციალისტისთვის ქცევის გამოყენებითი ანალიზის  (ABA) მეთოდოლოგიაში.  

1.3.2. სულ მცირე 50 სპეციალისტი (მათ შორის რეგიონებიდან) დაეუფლება ცოდნას  ABLLS-R, Essential for Living, SCERTS Model and Early Start - Denver Model გამოყენებაში და ამ ინსტრუმენტების მეშვეობით ინდივიდუალური საგანმანათლებლო გეგმის შექმნაში; 
პროგრესი:
61 ქცევის თერაპევტმა გაიარა პროფესიული ტრენინგები ABLLS-R, Essential for Living. 10 სპეციალისტმა გაიარა UC Davis (University of California at Davis) ორგანიზებული ონლაინ ტრენინგი Early Start - Denver Model-ში (საწყისი დონე). შემოდგომაზე იგეგმება ამავე სპეციალისტების ტრენინგი ჩაღრმავებულ advanced ტრენინგში მონაწილეობის მისაღებად. 
1.3.3.   SCERTS Model and Early Start Denver Model ითარგმნება ქართულ ენაზე; 
პროგრესი:
თერაპიული მოდელები, რომელიც გამოიყენება აუტიზმის სპექტრის მქონე ბავშვებთან სამუშაოდ ითარგმნა 2019 წელს. პროექტის კონფეფცია, რომელიც მოგვაწოდეთ 2018 წელს ითვალისწინებდა სწორედ თერაპიული მიდგომების დივერსიფიკაციას. ამ მოდელების მიხედვით ტარდება 1.3.2-ში აღწერილი ტრენინგები.    

1.3.4. გურიასა და სამცხე-ჯავახეთში 2 ახალი აუტიზმის სერვისი შეიქმნება და ადგილობრივი მიმწოდებლები პროფესიულად გაძლიერდებიან სუპერვიზიის მეშვეობით;

პროგრესი:
შეიქმნა აუტიზმის სერვისის მიმწოდებლები 2 ახალ რეგიონში, რომლებიც ბავშვებს ABA დაფუძნებულ სერვისს მიაწვდიან. ჩაუტარდათ ამ ცენტრებში მომუშავე ადგილობრივ სპეციალისტებს ABA ტრენინგები. ამჟამად ილიაუნის სუპერვიზორები ზრუნავენ მათ პროფესიულ გაძლიერებაზე. 

1.3.5. ADOS-2 სადიაგნოსტიკო ინსტრუმენტი დაინერგება სამცხე-ჯავახეთის რეგიონში. 
პროგრესი:
ADOS ინსტრუმენტი შეძენილია მისი ავტორისგან Western Psychological Services. როგორც კი კოვიდ სიტუაცია მოგვცემს საშუალებას, ადგილზე მოხდება სპეციალისტების (ფსიქიატრი და ფსიქოლოგის) ტრენინგი, რათა დიაგნოსტიკა აუტიზმის კვლევის ოქროს სტანდარტით შესაძლებელი იყოს სამცხე-ჯავახეთშიც (უკვე დაინერგა თელავში, ქუთაისში, ზუგდიდსა და ბათუმში 2018 წელს კარიტასის ხელშეწყობით). 

1.4.  აუტიზმის სპექტრის დარღვევის პრევალენტობის კვლევა - კლინიკური მახასიათებლები და რისკ ფაქტორები საქართველოში“ ჩატარდება თბილისსა და 4 ქალაქში - თელავში, ქუთაისში, ზუგდიდსა და ბათუმში.
პროგრესი:
კვლევა მიმდინარეა რუსთაველის ეროვნულ სამეცნიერო ფონდთან ერთად. წინა წელს ჩატარდა ყველა 8 წლის ბავშვის (მე-3 კლასელები) სკრინინგი თბილისსა და 4 ქალაქში. 2020 წელს მიმდინარეობს იმ ბავშვების შეფასება, რომლებიც რისკის ქვეშ აღმოჩნდნენ სკრინინგის შედეგად. კვლევა ხორციელდება UC San Francisco-ს მკვლევარების ზედამხედველობის ქვეშ, რომელმაც მოამზადა ქართველი სპეციალისტები დიაგნოსტიკაში. 

1.5.   სერტიფიცირებული ტრენინგ პროგრამა 15 ABA სუპერვაიზორის მოსამზადებლად შეიქმნება და დამტკიცდება ილიას სახელმწიფო უნივერსიტეტის აკადემიური საბჭოს მიერ და დაიწყება პროგრამის განხორციელება;
პროგრესი:
სერტიფიცირებული პროგრამა დაიწყო 2019 წლის შემოდგომაზე. ამჟამად მიმდინარეობს მეორე მოდული ონლაინ რეჟიმში. კურსი დაფინანსებულია ჩეხეთის რესპუბლიკის კარიტასის მიერ. კურსის დასრულების შემდეგ სპეციალისტებს ექნებათ უფლება გაუწიონ სუპერვიზია ქცევის თერაპევტებს და გაუწერონ ბავშვებს ინდივიდუალური განვითარების გეგმა. ამავე დროს კურსის მონაწილეებს ექნებათ საშუალება ჩააბარონ აშშ-ში BCBA გამოცდა, რომელიც ქცევითი თერაპევტის პროფესიაში უმაღლესი საფეხურია. კურსი ისწავლება ილიას სახელმწიფო უნივერსიტეტში.  

1.6.  აუტიზმის სერვისის მიმწოდებელ სპეციალისტთა უწყვეტი განათლების სისტემა და სპეციალისტთა პროფესიული განვითარების სტანდარტი შეიქმნება  საქართველოს ქცევის ანალიტიკოსთა ასოციაციის მიერ;
პროგრესი:
ჩეხეთის რესპუბლიკის კარიტასი ზრუნავს ქცევის ანალიტიკოსთა ასოციაციის პროფესიულ განვითარებაზე და უწყვეტი პროფესიული განვითარების სტანდარტის შემუშავებაზე. ტარდება შეხვედრები, სადაც ასოციაციის წევრები ქმნიან პროფესიულ ნორმებს და აპირებენ ეროვნული სერტიფიცირების პროცესის დაწყებას. 

1.7.  აუტიზმის სპექტრის მქონე მოზარდებისა და ზრდასრულებისთვის შეიქმნება სერვისების განვითარების სტრატეგია 
პროგრესი:
სტრატეგია შეიქმნა სამუშაო ჯგუფის მიერ და იგი გახდა ნაწილი ეროვნული სტანდარტისა, რომლის დამტკიცებას ელოდება სრულიად აუტიზმის საზოგადოება- როგორც მიმწოდებლები, ასევე მშობლები. 

